
YB TUAN WONG BOR YANG (SENAI)  
SOALAN  12 (A20)  
 
Apakah inisiatif yang telah diambil oleh Majlis Pembangunan Bakat Johor (JTDC) 
untuk mencapai sasaran dengan mewujudkan 100 ribu peluang pekerjaan yang 
berpendapatan tinggi?  
 
JAWAPAN YB TUAN AZNAN BIN TAMIN 
 
Saya mengucapkan terima kasih kepada Yang Berhormat Senai yang 
mengemukakan pertanyaan. 
 
Kerajaan Negeri Johor melalui Majlis Pembangunan Bakat Johor (JTDC), telah 
menetapkan sasaran untuk membimbing dan membangunkan kemahiran lebih 
daripada 100,000 anak Johor untuk 3 tahun yang akan datang, selaras dengan 
agenda Maju Johor. 
 
Sasaran ini merangkumi pelbagai kumpulan, termasuk 48,000 lepasan SPM setiap 
tahun, 75,000 pelajar Johor di IPTA seluruh negara, lebih 20,000 graduan anak Johor 
yang dihasilkan setiap tahun dan selebihnya yang menceburi bidang TVET dan 
kemahiran. 
 
Bagi memastikan pelaksanaan gaji premium ini, kerajaan bekerjasama rapat dengan 
majikan dan peneraju industri daripada 10 sektor yang telah difokuskan. 
 
a. Pertama, JTDC bekerjasama dengan universiti dan institut kemahiran untuk 

memberi keutamaan kepada bidang-bidang kemahiran tinggi yang kritikal dan 
menawarkan gaji premium (contoh: bidang kimpalan atau welding, penjaga 
jentera atau chargeman dan kerjaya melibatkan kecerdasan buatan atau 
artificial intelligence). 

 
b. Kedua, JTDC juga akan memperkenalkan program khusus iaitu Program Gaji 

Premium di mana JTDC akan berperanan sebagai perunding dengan majikan 
untuk menawarkan pakej yang premium untuk graduan-graduan yang 
cemerlang, bermula dengan gaji RM4,000 ke atas. 

 
c. Ketiga, JTDC sedang memilih sektor-sektor rintis dan berunding dengan 

peneraju industri dalam sektor tersebut untuk menawarkan gaji sekitar 
RM4,000 hingga RM5,000 bagi pemegang Ijazah termasuk sektor Pusat Data 
atau Data Centres. 

Kerajaan Negeri dengan kerjasama Unit Strategik Modal Insan sebagai sekretariat 
JTDC akan berusaha memastikan peningkatan peluang pekerjaan bagi tenaga kerja 
mahir dalam kalangan rakyat negeri Johor. 
 
Sekian, terima kasih. 

YB TUAN LIEW CHIN TONG (PERLING)  
SOALAN  13 (A132)  
 
Nyatakan sama ada kerajaan negeri akan menyediakan rumah untuk disewa dan 
berapa bilangan rumah tersebut, kepada golongan B40 dan M40 dalam Zon Ekonomi 
Khas Johor-Singapura (JS-SEZ) untuk menampung peningkatan penduduk di 
kawasan itu. 
 
JAWAPAN YB DATO’ HAJI MOHD. JAFNI BIN MD. SHUKOR 
 
Untuk Makluman YB Perling, Kerajaan Negeri dan Persekutuan menyediakan rumah 
untuk disewa di kawasan JS-SEZ bagi golongnan B40 khususnya dibawah  PPR dan 
juga RSK sebanyak 15,166 unit. Jumlah dan lokasi rumah adalah sebagaimana 
berikut.   
 

 
 

BIL. NAMA PROJEK PPR 
BIL. UNIT 
DIBINA 

BIL 
NAMA PROJEK 
RSK 

BIL UNIT 
DIBINA 

1 PPR DESA MUTIARA 2,000 1 RSK CENDANA 1 1,499 

2 PPR SRI STULANG 1,500 2 RSK CENDANA 2 38 

3 PPR SRI ISKANDAR 960 3 RSK LARKIN 1,118 

4 
PPR KEMPAS 
PERMAI 

2,252 4 
RSK KANGKAR 
PULAI 

56 

5 

PPR MELANA INDAH 
FASA I 

780    

PPR MELANA INDAH 
FASA I (RTBJ) 

390    

6 
PPR MELANA INDAH 
FASA II 

1,450    

7 PPR UDA UTAMA 500 JUMLAH 2,711 

8 PPR PERLING 525 

9 PPR PELANGI INDAH 442 

10 PPR SETIA INDAH 316 

11 PPR SERI ALAM 240 

12 
PPR CAHAYA 
SENIBONG 

400 

13 PPR SUNGAI TIRAM 700 

JUMLAH                       12,455 

Selain daripada itu kerajaan negeri juga turut bakal menerima dua lg projek PPR yang 
baru atau lebih dikenali sebagai Projek Residensi Rakyat di kawasan (JS-SEZ) adalah 
sebagaimana jadual berikut: 
 

 
 

i. Selain itu juga Kerajaan negeri turut komited dalam memastikan keperluan 
perumahan rakyat dipenuhi dengan menyediakan perumahan transit di 
kawasan Johor-Singapore Special Economic Zone (JS-SEZ) melalui inisiatif 
seperti Rumah Transit Bangsa Johor. Inisiatif ini bertujuan memberikan 
tempat tinggal sementara yang selesa dan mampu milik kepada golongan 
muda, pasangan baru berkahwin sedang mencari rumah tetap yang mana 
program ini berbentuk menyewa sambil menyimpan dengan kadar sewaan 
30% lebih rendah dari pasaran. 

 
ii. Untuk makluman sebanyak 308-unit RTBJ telah berjaya disediakan oleh 

Kerajaan Negeri melibatkan RTBJ Taman Kempas Utama (92 unit) dan 
RTBJ Bandar Putra Kulai (216 unit) dengan peruntukan berjumlah RM14.08 
juta. Manakala 230 unit lagi masih dalam pembinaan melibatkan RTBJ 

BIL PROJEK  BIL UNIT STATUS 

1. PPR Masai, Johor 
Bahru 

330 i. Kontraktor penyelamat telah 
dilantik dan diberi milik tapak pada 
4 Julai 2024 dan sasaran siap 
pada 2026 

ii. Status semasa atas tapak 8% 
 

2. PPR Pengerang 
Kecil, Kota Tinggi 

300 i. Telah terima CCC pada 3 
November 2024 

ii. Penyelesaian penempatan 
semula penduduk yang terkesan 
dengan pembangunan projek 
rapid pengerang (taman bayu 
damai dan kampung nenas 150 
orang). Penawaran akan 
dilaksanakan pada 16 disember 
2024 

iii. Baki 150 unit bagi penyewa awam 
akan di iklankan pada 16 
Disember 2024. 

JUMLAH 660  

Taman Laman Indah, Iskandar Puteri (100 unit), dan RTBJ Mutiara Rini di 
Johor Bahru (38 unit). 

 
iii. Selain itu, terdapat 2 lagi projek RTBJ yang akan dilaksanakan iaitu RTBJ 

Taman Nusa Sentral, Iskandar Puteri (71 unit) dan RTBJ Bandar Penawar, 
Pengerang (60 unit) 

 

BIL PROJEK  

1 RTBJ Taman Kempas Utama, Johor Bahru 92 unit 

2 RTBJ Bandar Putra, Kulai 216 unit 

3 RTBJ Taman Laman Indah, Iskandar Puteri 100 unit 

4 RTBJ Mutiara Rini, Iskandar Puteri 38 unit 

5 RTBJ Taman Nusa Sentral, Iskandar Puteri 71 unit 

6 RTBJ  Bandar Penawar, Pengerang 60 unit 

 JUMLAH 577 unit 

 
iv. Melalui projek seperti Rumah Transit Bangsa Johor, kerajaan negeri 

berusaha untuk mengurangkan tekanan kos sewa tinggi di kawasan 
strategik seperti JS-SEZ, menyokong golongan muda dan pasangan baru 
dalam memulakan kehidupan tanpa terbeban dengan kos pemilikan rumah 
serta memastikan akses kepada peluang ekonomi di kawasan pesat 
membangun tanpa mengabaikan kesejahteraan sosial rakyat. 

 
v. Konsep rumah sewa awam turut diperkenalkan melalui Perumahan Rakyat 

Iskandar Malaysia (PRISMA) yang terletak di Gelang Patah sebanyak 1,500 
unit. Rumah PRISMA ini menawarkan unit rumah dengan 3 dan 4 bilik tidur 
pada kadar sewaan antara RM550 hingga RM800 di bawah kelolaan Pihak 
Berkuasa Wilayah Pembangunan Iskandar (IRDA).  

 
vi. Oleh yang demikian secara keseluruhan  sebanyak 17,903 unit perumahan 

transit disediakan bagi golongan B40 dan M40 dalam Zon Ekonomi Khas 
Johor-Singapura (JS-SEZ) untuk menampung peningkatan penduduk di 
kawasan itu. 

 
vii. Terbaharu, melalui Belanjawan 2025, Kerajaan Persekutuan telah 

meluluskan peruntukan sebanyak RM125 juta bagi pembangunan Projek 
Rintis Perumahan Inklusif Madani yang akan dilaksanakan di Bandar Uda 
Utama. Projek ini disasarkan untuk memenuhi keperluan pelbagai golongan 
seperti OKU, warga emas, belia bujang, golongan berpendapatan RM5,000 
kebawah dan keluarga muda, dengan menawarkan rumah pelbagai saiz 
lantai bagi menampung keperluan serta keselesaan secara inklusif tanpa 
pengasingan berdasarkan pendapatan.  

viii. Kaedah pengurusan yang melibatkan pemilihan, pengisian, pemantauan, 
penyelenggaraan, penguatkuasaan, dan exit polisi bagi pelaksanaan 
Perumahan Inklusif Madani akan dimuktamadkan diantara pihak KPKT dan 
Kerajaan Negeri. 

YB PUAN NOR RASHIDAH BINTI RAMLI (PARIT RAJA)  
SOALAN  14 (A137)  
 
Menjelang Tahun 2030, negara akan dibanjiri warga emas. Apakah PERKESO 
membuat kajian dan bercadang memperluas dasar agar orang berinsuran yang 
berusia 60 tahun hingga 65 tahun dapat menerima manfaat caruman.  
 
JAWAPAN YB TUAN LEE TING HAN 
 
Untuk makluman Ahli-Ahli Dewan Yang Mulia ini, KESUMA dan PERKESO menyedari 
bahawa Malaysia dijangka menjadi negara yang semakin tua menjelang 2030 apabila 
15.3% daripada penduduk negara akan berumur 60 tahun dan ke atas atau ageing 
population.Dalam hal ini, KESUMA sedang meneliti untuk pemerkasakan sistem 
perlindungan sosial kepada semua golongan pekerja khususnya sektor swasta dan 
bekerja sendiri daripada sebarang krisis selepas persaraan akibat ketidakcukupan 
wang simpanan apabila mencapai umur persaraan melalui kerangka Dasar Sumber 
Manusia 2025 – 2030. Perancangan ini perlu diteliti dan diperhalusi terutama 
berkaitan had umur, faedah-faedah PERKESO dengan mengambil kira kos sara hidup 
dan kadar inflasi semasa serta kemampanan dana PERKESO. 
 
Selain itu juga, KESUMA dan PERKESO melalui Kerajaan Negeri turut berkolaborasi 
dalam memastikan golongan rentan termasuk warga emas (pesara) masih menjadi 
keutamaan sumber tenaga negara yang aktif. Oleh itu, di bawah bajet 2024, KESUMA 
melalui PERKESO telah melaksanakan Program Daya Kerjaya 2.0 yang merupakan 
program membabitkan penempatan pekerjaan bagi kumpulan sasar dalam kalangan 
golongan mudah terjejas seperti bekas banduan, Orang Kurang Upaya (OKU), pesara 
dan warga emas mendapatkan pekerjaan dan gaji dengan nilai yang lebih tinggi. 
Insentif khas ini adalah sebanyak RM1,500 sebulan selama 6 bulan untuk majikan 
yang mengambil pekerja daripada kumpulan sasar ini. Berdasarkan statistik 
PERKESO dari tempoh Januari hingga 8 November 2024, seramai 836 warga emas 
di negeri Johor mendapat pekerjaan di bawah program ini yang melibatkan sebanyak 
541 majikan dengan pengesyoran jumlah bayaran insentif sebanyak RM4.5juta. 
 
Sekian, terima kasih. 

YB TUAN WONG BOR YANG (SENAI)  
SOALAN  15 (A17)  
 
YAB Menteri Besar Johor telah membuat lawatan mengejut ke Klinik Kesihatan (KK) 
Kulai pada 25 Julai 2024. Sila nyatakan tindakan susulan untuk menyelesaikan 
masalah kesesakan perkhidmatan KK berkenaan? Apa status terkini tentang 
perancangan membina KK baharu di Taman Mewah Senai?  
 
JAWAPAN YB TUAN LING TIAN SOON 
 
Terima Kasih YB Senai atas soalan mengenai Klinik Kesihatan Kulai. Untuk Makluman 
ahli-ahli Dewan, Kawasan operasi Klinik Kesihatan Kulai yang terletak di DUN Senai 
meliputi populasi berkependudukan yang padat dalam kawasan bandar Kulai, dan 
meliputi kawasan-kawasan sehingga ke sempadan Kulai-Kluang, termasuk kawasan 
Bukit Batu. Kehadiran pelanggan ke Klinik Kesihatan Kulai adalah sekitar 800 orang 
sehari. 
 
Susulan lawatan mengejut YAB Menteri Besar Johor ke Klinik Kesihatan Kulai pada 
25 Julai 2024, beberapa tindakan telah dan diambil dan tindakan seterusnya dalam 
usaha.  
 
Bagi Tindakan Jangka masa pendek 
 

a) Kerajaan Negeri dengan tajaan oleh anak syarikat kerajaan negeri Johor, 
KPRJ, telah menyampaikan 2 unit mesin Ultrasound kepada Unit Kesihatan Ibu 
dan Anak di Klinik Kesihatan Kulai pada 9 Oktober 2024.  

b) Selain itu, Kerja-kerja pembinaan dan naik taraf susur gajah di Unit Kesihatan 
Ibu dan Anak telah selesai. 

c) Usaha Kerajaan bukan sekadar itu sahaja, bagi tindakan jangka pendek yang 
dalam Perancangan adalah 3 kerja naiktaraf. Iaitu kerja-kerja naik taraf dan 
penurapan parkir awam di dalam kawasan Klinik Kesihatan Kulai 

d) kerja-kerja naik taraf dan pelebaran pintu pagar dan jalan masuk utama Klinik 
Kesihatan Kulai, dan 

e) Perancangan kerja-kerja naik taraf dan tambahan ruang untuk Klinik Demam 
di Klinik Kesihatan Kulai 

 
Bagi meningkatkan perkhidmatan kesihatan di kawasan Kulai,  
 
Tindakan Jangka masa Panjang turut dalam rancangan, termasuk,  

a) Perancangan membina Kompleks Pejabat Kesihatan Daerah Kulai dan 
Klinik Kesihatan jenis 2 Bandar Putra di lot PTD 114861 (Mukim Senai 
seluas 10 ek) sedang diusahakan dan kini dalam proses pemberimilikan 
tanah dan permohonan RMK. 

b) Perancangan pembelian 3 lot tanah persendirian iaitu PTD 8318@MLO 
2256, PTD 7991 dan PTD 7992 yang terletak di Mukim Bukit Batu untuk 
dibangunkan klinik kesihatan jenis 3 baru, serta  

c) Merancang untuk mengadakan klinik kesihatan baharu di kawasan Taman 
Putri 

 
Terima Kasih kepada YB Senai yang bangkitkan Status terkini perancangan membina 
Klinik Kesihatan (Jenis 2) Taman Mewah. Untuk Makluman Dewan,  
 
Permohonan pemberimilikan tanah kerajaan di Taman Mewah (PTD105166 Mukim 
Senai seluas 4.99 ek (2.0193 ha)) telah diangkat oleh Jabatan Ketua Pengarah Tanah 
dan Galian Persekutuan kepada Pentadbir Tanah Daerah Kulai pada 19 Februari 
2020. Perakuan dari Pentadbir Tanah Daerah Kulai telah dihantar ke Pejabat Tanah 
dan Galian Johor pada 21 September 2020 untuk tindakan lanjut. Permohonan RMK 
untuk pembinaan Klinik Kesihatan (Jenis 2) Taman Mewah akan dipanjangkan ke 
KKM setelah urusan pemilikan tanah selesai.  Sekian Terima Kasih. 

YB DATO’ ZULKURNAIN BIN HAJI KAMISAN (SRI MEDAN)  
SOALAN  16 (A150)  
 
Kadar capaian internet seperti hanya laungan retorik dan ianya tidak berlaku di 
kawasan luar bandar terutama dalam kawasan DUN Sri Medan. Adakah kerajaan 
mempunyai inisiatif sendiri untuk mengatasi masalah ini?  
 
YB DATUK MOHAMAD NAJIB BIN SAMURI (PARIT YAANI)  
SOALAN  17 (A77)  
 
Masih ada lagi kawasan Parit Yaani yang tiada liputan internet jalur lebar khususnya 
di Parit Jambi, Parit Andin dan Parit Yob. Apakah perancangan kerajaan negeri dalam 
menangani isu tersebut?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
(Jawapan bersekali utntuk soalan A150 & A77) 
 
Kerajaan melalui Suruhanjaya Komunikasi dan Multimedia Malaysia (MCMC) sentiasa 
berusaha untuk menambahbaik liputan internet di seluruh negara termasuk di Negeri 
Johor.  
 
Sehubungan itu, melalui Pelan Jalinan Digital Negara (JENDELA), sehingga 
September 2024, pelaksanaan di Negeri Johor adalah seperti berikut: 
 

i. Sebanyak 255 daripada 308 buah menara baharu telah siap dibina dan 
beroperasi;  

ii. Kesemua 5,462 stesen pemancar sedia ada telah siap dinaik taraf kepada 
rangkaian 4G; 

iii. 529,361 daripada 552,212 premis telah dilengkapi dengan sambungan gentian 
optik berkeupayaan gigabit; dan  

iv. Penyediaan akses internet menggunakan teknologi satelit di 11 lokasi kampung 
Orang Asli telah siap. 

 
Kesemua perancangan yang sedang dilaksanakan dijangka akan siap dan beroperasi 
secara berperingkat sehingga penghujung tahun 2025. Kerjasama dan sokongan 
yang padu daripada semua pemegang taruh dan badan melulus yang terlibat adalah 
amat dipohon agar pelaksanaan penambahbaikan liputan internet dapat disiapkan 
dan perkhidmatan dapat diberikan kepada rakyat dalam kadar yang segera. 
 
Selain membangunkan infrastruktur komunikasi, MCMC juga telah menyediakan 
sebanyak 90 buah Pusat Sebaran Maklumat Nasional (NADI) [sebelum ini dikenali 
sebagai Pusat Ekonomi Digital] di seluruh Negeri Johor. Orang ramai termasuklah 
anak-anak Negeri Johor dialu-alukan untuk memanfaatkan perkhidmatan internet dan 

kursus-kursus asas internet serta e-pembelajaran di NADI yang berdekatan. Untuk 
makluman Ahli Yang Berhormat, sebanyak 11 buah NADI lagi bakal didirikan di Negeri 
Johor dan dijangka akan siap pada penghujung 2024. 
 
DUN Parit Yani 
 
Melalui Pelan Jalinan Digital Negara (JENDELA), sehingga September 2024, 
pelaksanaan di DUN Parit Yaani adalah seperti berikut:  
 

i. Sebanyak 1 daripada 3 buah menara baharu telah siap dan beroperasi; 
ii. Kesemua 68 stesen pemancar sedia ada telah siap dinaik taraf kepada 

rangkaian 4G; dan 
iii. Kesemua 16,382 premis telah dilengkapi dengan sambungan gentian optik 

berkeupayaan gigabit. 
iv. Kesemua perancangan yang sedang dilaksanakan dijangka akan siap dan 

beroperasi secara berperingkat sehingga penghujung tahun 2025. Kerjasama 
dan sokongan yang padu daripada semua pemegang taruh dan badan 
melulus yang terlibat adalah amat dipohon agar segala perancangan dan 
pelaksanaan penambahbaikan liputan internet dapat disiapkan dan 
seterusnya perkhidmatan dapat diberikan kepada rakyat dengan kadar yang 
segera. 

 
Bagi 2 buah menara baharu dalam pelaksanaan di DUN Parit Yaani, menara tersebut 
terletak di Kampung Parit Jambi dan Kampung Parit Senah. Kedua-dua menara ini 
dijangka dapat menambah baik liputan di Parit Andin dan Parit Yob apabila 
beroperasi. 
 
Untuk makluman Ahli Yang Berhormat, pembinaan menara bagi kedua-dua tapak di 
Kampung Parit Jambi dan Kampung Parit Senah telah siap dibina. Sungguhpun 
begitu, perkhidmatan komunikasi dan internet masih lagi belum disediakan di kedua-
dua tapak menara tersebut. Kedua-dua menara ini dijangka beroperasi pada suku 
pertama tahun 2025. 

DUN Sri Medan 
 
Bagi pelan JENDELA setakat September 2024 di DUN Sri Medan, kesemua 51 stesen 
pemancar sedia ada telah siap dinaik taraf kepada rangkaian 4G dan 1,672 daripada 
3,194 premis telah tersedia dengan sambungan gentian optik berkeupayaan gigabit.  
 
Baki pelaksanaan sambungan gentian optik sebanyak 1,522 premis dijangka akan 
siap dan beroperasi secara berperingkat sehingga penghujung tahun 2025. 
 
Untuk makluman Ahli Yang Berhormat, kaedah pengiraan liputan jalur lebar di 
kawasan berpenduduk yang diterbitkan oleh MCMC adalah berdasarkan liputan 
komposit iaitu gabungan liputan semua rangkaian oleh syarikat penyedia 
perkhidmatan dan dikira berdasarkan data census terkini yang dibekalkan oleh 
Jabatan Perangkaan Malaysia (DOSM) menggunakan kaedah atau metodologi yang 
turut digunapakai di peringkat antarabangsa.  
 
Sekiranya orang ramai mengalami isu liputan dan kualiti, mereka boleh 
mengemukakan aduan secara terus kepada pihak pemberi perkhidmatan agar 
tindakan yang wajar dapat dilakukan. Aduan kepada pihak MCMC juga boleh 
dilakukan melalui laman sesawang di https://aduan.mcmc.gov.my. 
Sekian, terima kasih. 
 
 

  

https://aduan.mcmc.gov.my/

YB PUAN NOR RASHIDAH BINTI RAMLI (PARIT RAJA)  
SOALAN  18 (A134)  
 
Minta dinyatakan komitmen kerajaan negeri dalam menangani dan mengurangkan 
risiko banjir kilat.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pihak Berkuasa Tempatan (PBT) sentiasa komited dalam menangani masalah banjir 
kilat yang berlaku apabila hujan lebat dan air pasang bertembung dalam waktu yang 
sama (serentak). Di antara punca berlakunya banjir kilat adalah kerana kawasan 
tersebut merupakan kawasan yang rendah dan berdekatan dengan sungai.  
 
Pelbagai usaha diambil oleh PBT dalam mengurangkan risiko banjir kilat tersebut 
seperti melaksanakan penyelenggaraan sistem perparitan secara berkala serta 
menaiktaraf longkang yang telah uzur. Pembersihan dan pencucian perparitan secara 
berkala juga dilaksanakan antara PBT dan pihak SWM bagi memastikan keadaan 
perparitan tidak semak dan air dapat mengalir dengan lancar. Projek tebatan banjir 
yang telah diluluskan di bawah pihak Jabatan Pengairan dan Saliran (JPS) juga 
adalah sebagai langkah untuk mengatasi masalah banjir. 
 
Terdapat juga taman-taman perumahan lama yang tidak disediakan kolam takungan 
banjir dan sentiasa mengalami masalah banjir kilat. Justeru, PBT mengambil 
pendekatan untuk merancang bersama pihak kosensi Safwa Global Ventures Sdn 
Bhd dalam membaikpulih dan menaiktaraf sistem perparitan di kawasan taman 
tersebut. Sebagai contoh, cadangan pembinaan kolam takungan di Taman Sri 
Wangsa, Batu Pahat yang pada masa kini masih di dalam proses penyediaan pelan 
rekabentuk. 
 
Di samping itu, outlet-outlet utama taman perumahan juga perlu diselenggara dengan 
baik oleh pihak JPS. Dicadangkan satu kajian secara menyeluruh dibuat bersama 
pihak JPS dengan agensi-agensi yang terlibat bagi penyelesaian terhadap masalah 
banjir kilat yang sering berlaku. 
 
Selaras dengan kemajuan teknologi maklumat, satu sistem amaran awal banjir yang 
dilengkapi CCTV yang ditubuhkan di MBJB, di mana bacaan aras air serta siren di 
Lembangan Sungai Chat dan Parit Utama Abd Samad boleh dipantau melalui telefon 
pintar serta membantu bagi pencegahan awal banjir kilat. 

YB DATUK HAJI RAMLEE BIN BOHANI (KEMPAS)  
SOALAN  19 (A113)  
 
Apakah perancangan pihak kerajaan terhadap gelanggang futsal dibawah peruntukan 
KBS yang dalam keadaan terbiar dan tidak terurus?   
 
JAWAPAN YB TUAN MOHD HAIRI BIN MAD SHAH 
 
 
Untuk makluman YB, KBS sedang melaksanakan proses penyerahan gelanggang 
kepada pemilik tanah secara lupus serah. Walau bagaimanapun, permohonan 
selenggara atau baik pulih gelanggang atau fasiliti sukan boleh dipanjangkan kepada 
pihak Kementerian untuk pertimbangan. 

YB PUAN HASLINDA BINTI SALLEH (TENANG)  
SOALAN  20 (A172)  
 
Terdapat usaha agensi berkaitan melaksanakan pemutihan senarai e-kasih secara 
berkala. Sejauh manakah usaha tersebut berjaya mencapai matlamat dalam 
memastikan hanya mereka yang benar-benar layak sahaja berada dalam senarai 
penerima bantuan.   
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Unit Penyelarasan Pelaksanaan, Jabatan Perdana Menteri (ICU JPM) 
mengendalikan Sistem eKasih yang merupakan sistem pangkalan data 
bersepadu isi rumah miskin. Sistem ini diwujudkan di peringkat nasional bagi 
membantu merancang, melaksana dan memantau program kemiskinan. Sistem 
ini juga dijadikan rujukan oleh Kementerian/ Agensi yang terlibat secara langsung dan 
tidak langsung dalam program pembasmian kemiskinan. 
 
Objektif utama Sistem eKasih ini diwujudkan bertujuan bagi mengelakkan sebarang 
pertindihan atau ketirisan penyaluran bantuan/ program kepada rakyat miskin. 
Sistem eKasih ini memberi ruang kepada semua agensi pemberi bantuan yang terlibat 
dalam program pembasmian kemiskinan mengakses data/ maklumat kemiskinan 
yang sama di peringkat Persekutuan/ Negeri. Kelulusan bantuan adalah terletak di 
bawah prerogative kementerian/ agensi pemberi bantuan masing-masing. 
  
Sebagai pengendali Sistem eKasih, Pejabat Pembangunan Negeri Johor, ICU JPM 
bertanggungjawab menjalankan proses pemutihan eKasih bagi mengemaskini 
data dari semasa ke semasa. Ini termasuklah mengkategorikan semula golongan 
miskin tegar kepada miskin atau terkeluar berdasarkan maklumat terkini. Proses 
pemutihan ini bukan sahaja dapat membersihkan data tetapi juga mengubah skop dan 
landskap agensi pemberi bantuan.  
 
Pejabat Pembangunan Negeri Johor, ICU JPM turut mengambil langkah proaktif 
dengan melaksanakan kerjasama pemutihan data bersama dengan jabatan serta 
agensi pemberi bantuan yang berkaitan antaranya Jabatan Kebajikan Masyarakat 
(JKM), Majlis Agama Islam Negeri Johor (MAIJ), Pertubuhan Keselamatan Sosial 
(PERKESO) dan sebagainya. Aktiviti ini adalah bagi memastikan maklumat dalam 
Sistem eKasih sentiasa tepat dan berintegriti untuk untuk tujuan pelaksanaan Program 
Pembasmian Kemiskinan selanjutnya. 
 
Kerajaan Negeri Johor melalui Jabatan Kebajikan Masyarakat (JKM) negeri Johor 
turut mengambil perhatian terhadap semua golongan masyarakat yang memerlukan 
bantuan dan sokongan demi kesejahteraan masyarakat.  

Di bawah Portfolio Jawatankuasa Pembangunan Wanita, Keluarga dan Masyarakat 
Negeri Johor, JKM bertanggungjawab untuk menyalurkan bantuan kewangan bulanan 
Kerajaan dan  menyediakan dua konsep pemberian bantuan kepada masyarakat yang 
memerlukan iaitu bantuan bulanan sementara dan bantuan secara sekali gus. 
 
Antara bantuan Kerajaan yang diberikan adalah Bantuan Am, Bantuan Kanak-kanak, 
Bantuan Warga Emas (BWE), Elaun Pekerja Orang Kurang Upaya (EPOKU), Elaun 
Tidak Berupaya Bekerja (BTB), Bantuan Penjagaan OKU Terlantar / Pesakit Kronik 
Terlantar (BPT) dan Bantuan Latihan Perantis (BLP). Kelulusan bantuan yang 
diberikan perlu mematuhi syarat kelayakan yang ditetapkan oleh Jabatan Kebajikan 
Masyarakat Malaysia 
 
JKM sentiasa mengambil berat terhadap semua permohonan bantuan yang telah 
dikemukakan agar semua prosedur dan proses dilaksanakan mengikut garis panduan 
dan tempoh masa yang ditetapkan. Merujuk kepada prosedur Permohonan Bantuan 
Kewangan JKM, MS 1SO 9001:2015 (PK/KP/01/03) telah menetapkan sesuatu 
permohonan bantuan baharu hendaklah diselesaikan dalam tempoh 30 hari dari tarikh 
permohonan lengkap diterima sehingga keputusan permohonan dikeluarkan. 
Pegawai Kebajikan Masyarakat Daerah (PKMD) akan membuat pertimbangan untuk 
kelulusan atau membuat penolakan berdasarkan hasil siasatan dan justifikasi oleh 
Pegawai Kes yang bertanggungjawab dengan merujuk kepada syarat kelayakan bagi 
setiap skim yang telah ditetapkan. 

YB TUAN HAJI SELAMAT BIN TAKIM (SUNGAI BALANG)  
SOALAN  21 (A141)  
 
Dengan keadaan cuaca yang tidak menentu pada masa kini, nasib nelayan pesisir 
laut amat terjejas akan sumber mata pencarian mereka. Justeru itu apakah kerajaan 
bercadang memberikan bantuan khas terhadap golongan nelayan ini yang terjejas 
ekoran faktor impak cuaca yang berlaku?  
 
JAWAPAN YB DATO’ ZAHARI BIN SARIP 
 
Kerajaan Negeri sentiasa memberikan perhatian kepada nelayan dalam usaha untuk 
meningkatkan produktiviti dan pendapatan mereka. Di antara usaha yang dibuat oleh 
kerajaan termasuk bantuan - bantuan yang disampaikan kepada golongan nelayan 
pesisir pantai adalah seperti berikut : 
 
1. Jabatan Perikanan Negeri Johor sedang melaksanakan Program Bantuan 

Kepada Nelayan Darat dan Nelayan Zon A Negeri Johor di mana semua nelayan 
zon A dan nelayan darat berdaftar dan berlesen dengan Jabatan Perikanan 
Negeri Johor akan mendapat manfaat daripada program bantuan ini. Peruntukan 
berjumlah RM2.5 juta telah diluluskan oleh Kerajaan Negeri Johor bagi 
pelaksanaan program ini yang akan memanfaatkan sejumlah 7,318 orang nelayan 
darat dan nelayan zon A dengan nilai bantuan RM300 seorang. Para penerima 
bantuan akan menerima peralatan menangkap ikan dan peralatan keselamatan 
nelayan bagi membantu mengurangkan beban perolehan peralatan – peralatan 
ini kepada para nelayan. 
 

2. Kerajaan Persekutuan juga telah memperuntukkan dana sebanyak RM 150 juta 
bagi pinjaman program Dana Jaminan Makanan, dengan 28 vesel moden dan 391 
vesel pemodenan yang diluluskan, termasuk 25 permohonan bernilai RM26.16 
juta bagi Negeri Johor. Bantuan dana pinjaman ini dapat membantu nelayan - 
nelayan yang terlibat untuk melaksanakan inisiatif pemodenan vesel bagi 
meningkatkan pendapatan mereka. 

 
3. Selain itu, sebanyak 92 unit tukun tiruan dilabuhkan di perairan negeri Johor 

dengan kos berjumlah RM1.86 juta. Inisiatif ini diharapkan dapat meningkatkan 
sumber perikanan di perairan negeri Johor supaya dapat memberikan hasil 
tangkapan ikan yang lebih kepada nelayan pantai. 

 
4. Pada tahun 2024 juga, sebanyak 80 unit unjam akan dilabuhkan di Pontian, yang 

memberi manfaat kepada nelayan tempatan untuk operasi menangkap ikan dan 
perikanan rekreasi. 

5. Kerajaan Negeri Johor dan Jabatan Perikanan juga sedang melaksanakan Projek 
Estet Kerang-Negeri Johor untuk nelayan di Zon A daerah Tangkak, Batu Pahat 
dan Pontian. Aktiviti ternakan kerang sebelum ini hanya bergantung kepada 
kerang liar/semulajadi. Objektif utama projek ini adalah untuk menambah 
pendapatan Zon A di daerah tersebut di samping dapat meningkatkan 
pengeluaran akuakultur Negeri Johor. Setakat ini, projek ini melibatkan 18 
komuniti yang terdiri daripada 152 orang nelayan Zon A di daerah Tangkak, Batu 
Pahat dan Pontian.  

 
6. Berdasarkan rekod semasa kelulusan lot Estet Kerang-kerangan, masih terdapat 

berbaki 75 lot ternakan, iaitu 6 lot ternakan untuk Tangkak, 51 lot untuk Batu Pahat 
dan 18 lot untuk Pontian yang masih belum dimohon dan diisi oleh nelayan Zon A 
daerah tersebut. Kadar bayaran Lesen Pendudukan Sementara adalah sebanyak 
RM50/ha bagi menjalankan ternakan kerang. Satu lot ternakan kerang boleh 
disertai oleh maksimum 15 orang nelayan dan golongan nelayan yang berminat 
boleh merujuk dan mengemukakan permohonan kepada Pejabat Perikanan 
Daerah untuk menyertai projek ini. 

 
7. Selain Jabatan Perikanan, Lembaga Kemajuan ikan (LKIM) juga merupakan 

agensi yang mengawal dan menyelia Persatuan-Persatuan Nelayan di Negeri 
Johor. Terdapat beberapa inisiatif kerajaan melalui LKIM bagi membela nasib 
nelayan melalui Program Elaun Sara Hidup Nelayan (ESHN) di mana membantu 
golongan nelayan meringankan bebanan menghadapi tekanan ekonomi 
disebabkan kenaikan kos sara hidup. 

 
8. Program ESHN merupakan bantuan bulanan kepada pemilik vesel perikanan zon 

A dan pekerja (awak-awak) zon A, B, C dan C2 yang layak serta didaftarkan oleh 
Jabatan Perikanan Malaysia dengan kadar bayaran sebanyak RM 300.00 
sebulan. Bantuan ini akan dikreditkan terus ke akaun para nelayan yang layak 
menerima ESHN pada setiap bulan termasuk ketika musim tengkujuh. 

 
9. Penerima ESHN Tahun 2024 bagi negeri johor adalah seramai 3,083 orang 

dengan peruntukan sebanyak RM 924,900.00. Mengikut rekod penerima ESHN 
di kawasan Muar pada tahun 2024 adalah sebanyak 393 orang penerima ESHN 
yang memperuntukan RM117,900. Seramai 251 penerima ESHN daripada Dun 
Sungai Balang dengan peruntukan sebanyak RM75,300. 

 
10. Pada tahun 2023 sebanyak 441 orang penerima ESHN yang memperuntukkan 

sebanyak  RM 132,300.00, tahun 2022 sebanyak 434 orang penerima ESHN yang 
memperuntukkan sebanyak  RM 130,200.00 dan tahun 2021 sebanyak 414 orang 
penerima ESHN yang memperuntukkan sebanyak  RM 124,200.00.  

11. LKIM sentiasa komited dalam menjaga hal ehwal kebajikan dan memberikan 
perkhidmatan yang terbaik kepada golongan sasar. Dengan wujudnya bantuan 
ESHN ini sedikit sebanyak meringankan beban golongan sasar terutamanya 
ketika musim tengkujuh. 

YB PUAN HASLINDA BINTI SALLEH (TENANG)  
SOALAN  22 (A173)  
 
Apakah langkah kerajaan negeri melalui Pihak Berkuasa Tempatan (PBT) 
mewajibkan penggunaan Bahasa Melayu sepenuhnya di semua papan tanda 
termasuk papan tanda perniagaan di negeri Johor. 
 
JAWAPAN YB DATO’ HAJI MOHD. JAFNI BIN MD. SHUKOR 
 
Pihak Berkuasa Tempatan (PBT) negeri Johor menggunapakai Undang-Undang Kecil 
Pelesenan Iklan sebagai panduan dan rujukan bagi mengawalselia perkara berkaitan 
papan tanda perniagaan termasuk penggunaan bahasa.  Berdasarkan Undang-
Undang Kecil tersebut, pemohon diwajibkan untuk menggunakan bahasa kebangsaan 
iaitu Bahasa Malaysia bagi semua jenis iklan sama ada secara sendiri atau bersama-
sama dengan bahasa lain.   
 
Selain itu, kesemua permohonan lesen iklan perlu mengemukakan Sijil Pengesahan 
Kelulusan Dewan Bahasa dan Pustaka sebagai dokumen wajib.  Pihak Berkuasa 
Tempatan (PBT) juga merujuk kepada Garis Panduan Perancangan Papan Tanda 
Premis Perniagaan 2018 daripada PLANMalaysia, di mana Bahasa Malaysia 
hendaklah digunakan dalam semua jenama keutamaan di papan tanda. Seterusnya, 
bagi papan tanda nama jalan dan taman perumahan, kelulusan penggunaannya 
adalah melalui Mesyuarat Jawatankuasa Pusat Setempat (OSC). 

YB TUAN HAJI SELAMAT BIN TAKIM (SUNGAI BALANG)  
SOALAN  23 (A140)  
 
Mengesyorkan kerajaan meluaskan inisiatif program Bakat Bangsa Johor yang 
dilaksanakan oleh Johor Talent Development Council (JTDC) di DUN Sungai Balang 
yang terletak dalam koridor MEG, kerana ia akan berperanan sebagai penyedia 
tenaga kerja mahir dan berkepakaran bagi pelabur yang terlibat.  
 
JAWAPAN YB TUAN LEE TING HAN 
 
Kerajaan Negeri sudah pasti cakna dengan projek mega Maharani Energy Gateway 
(MEG) iaitu inisiatif kerajaan persekutuan dalam melaksanakan penggunaan tenaga 
hijau di Malaysia. Apa yang paling menggembirakan adalah, pelaksanaan projek ini 
sudah pasti memberi impak dalam mewujudkan peluang pekerjaan kepada 
masyarakat tempatan. 
 
Cadangan untuk meluaskan inisiatif program Johor Talent Development Centre 
(JTDC) bersama Maharani Energy Gateway (MEG) adalah langkah strategik yang 
boleh memberikan pelbagai manfaat kepada kerajaan, pelabur, dan masyarakat 
tempatan. 
 
Kerajaan negeri menerima dengan baik cadangan yang diberikan memandangkan 
sektor tenaga merupakan antara 10 sektor yang menjadi keutamaan dalam 
pelaksanaan program Johor Talent Development Council (JTDC). 
 
Inisiatif ini juga memberi peluang kepada rakyat Negeri Johor terutamanya yang 
memiliki kemahiran dan kepakaran dalam bidang berkaitan seperti tenaga, teknologi 
hijau, dan kejuruteraan sekaligus membantu mengurangkan pergantungan kepada 
pekerja asing. 
 
Sekian, terima kasih. 

YB TUAN HAJI BAHARUDIN BIN MOHAMED TAIB (PERMAS)  
SOALAN  24 (A125 ) 
 
Bila masalah lampu tidak menyala di Lebuhraya Pasir Gudang dan EDL Permas Jaya 
ke Pasir Gudang data diselesaikan?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
Isu lampu jalan yang tidak menyala di Lebuhraya Pasir Gudang dan Jalan Persisir 
Pantai Permas adalah dalam tindakan pihak kontraktor Majlis Bandaraya Johor Bahru 
(MBJB). 
 
Sehubungan itu, pihak MBJB telah meluluskan peruntukkan tambahan sebanyak RM4 
Juta bagi kerja-kerja pembaikan kabel bawah tanah dan dijangka siap pada hujung 
Disember 2024. 

YB PUAN NOR RASHIDAH BINTI RAMLI (PARIT RAJA)  
SOALAN  25 (A138)  
 
Minta dinyatakan usaha dan perancangan jangka panjang pihak kerajaan menangani 
kebanjiran warga asing yang tinggal di kawasan-kawasan perumahan khasnya di 
kawasan DUN Parit Raja.  
 
JAWAPAN YB DATO’ HAJI MOHD. JAFNI BIN MD. SHUKOR 
 
Punca utama kebanjiran warga asing di kawasan perumahan adalah disebabkan 
wujudnya aktiviti perniagaan di mana majikan mengajikan pekerja dari kalangan 
warga asing. Merujuk kepada UUK Pelesenan Tred Perniagaan dan Perindustrian, 
tiada sebarang larangan bagi perniagaan yang dijalankan oleh warganegara asing, 
namun perniagaan tersebut hendaklah memperoleh lesen perniagaan Pihak 
Berkuasa Tempatan (PBT) yang sah selaras UUK 3(1) serta mematuhi syarat-syarat 
yang telah dikuatkuasakan. 
 
Sehubungan itu, pihak kerajaan melalui Pihak Berkuasa Tempatan (PBT) 
menghadapi kekangan punca kuasa yang terhad bagi sesebuah PBT untuk mengawal 
selia aktiviti perniagaan. Manakala kawalan terhadap warga asing tersebut hendaklah 
dilaksanakan oleh agensi yang mempunyai bidang kuasa di bawah undang-undang 
yang berkuatkuasa antaranya Jabatan Imigresen Malaysia, Jabatan Tenaga Kerja 
dan Pertubuhan Keselamatan Sosial (PERKESO). Tangkapan warganegara asing 
wajar dilaksanakan oleh agensi yang diberi kuasa serta menguatkuasakan sebarang 
tindakan lain termasuklah pendakwaan bagi membendung kebanjiran warga asing 
tersebut. Pengesyoran agar tindakan bersepadu yang lebih kerap antara agensi wajar 
dilaksanakan dalam menguatkuasakan bidang kuasa masing-masing, beberapa PBT 
bagi memastikan kebanjiran warga asing dapat dikawal. 
  
Majlis Perbandaran Batu Pahat (MPBP) telah menerima pakai Garis Panduan 
Perancangan Penginapan Pekerja Berpusat (CLQ) dan Prosedur Permohonan Bagi 
Penyediaan Penginapan Pekerja Secara Jangka Pendek (TLQ) bagi tahun 2024 
hingga 2026. Sebagai contoh, pihak MPBP membenarkan penginapan pekerja secara 
jangka pendek di premis industri, komersial dan kediaman bagi tempoh satu tahun 
dan boleh dilanjutkan sehingga tempoh 2026. Bagi premis kediaman yang dipohon 
sebagai penginapan pekerja, pihak syarikat dikenakan syarat ketat iaitu perlu 
mendapatkan persetujuan daripada 20 unit berjiran dan seterusnya perlu 
mendapatkan sokongan daripada Ahli Majlis kawasan berkenaan sebelum surat 
sokongan dikeluarkan oleh MPBP. Walau bagaimanapun, sokongan yang diberikan 
akan terbatal sekiranya terdapat aduan dari aspek keselamatan dan kesihatan yang 
ditimbulkan oleh warga asing tersebut. Notis tindakan di bawah Akta 172 dan Akta 
133 juga akan dikeluarkan kepada pihak syarikat berkenaan. 

Sehingga kini, tindakan penguatkuasaan warga asing oleh MPBP bagi tahun 2024 
adalah sebagaimana berikut: 
 

1. Operasi bersama lain-lain jabatan - 3 kali 
2. Tindakan sitaan penjaja warga asing - 11 kali 
3. Kompaun penjaja warga asing - 2 kes dengan nilai kompaun berjumlah   

RM1,000.00. 
4. Tindakan rondaan dan pemantauan secara berkala setiap minggu. 

YB PUAN GAN PECK CHENG (PENGGARAM)  
SOALAN  26 (A204)  
 
Apakah langkah kerajaan di dalam memperbanyakan peluang pekerjaan bagi Orang 
Kelainan Upaya khususnya khususnya orang pekak bisu dan apakah peranan 
kerajaan di dalam membangkitkan kesedaran dan keperihatinan orang awam 
terhadap golongan pekak bisu?  
 
JAWAPAN YB PUAN HAJAH  KHAIRIN-NISA BINTI ISMAIL @ MD ON 
 
Kerajaan negeri Johor di bawah Portfolio Jawatankuasa Pembangunan Wanita, 
Keluarga dan Masyarakat Negeri Johor sentiasa prihatin dalam menjaga kebajikan 
dan mendayaupayakan golongan OKU sekaligus membantu golongan OKU dalam 
mendapatkan kehidupan yang lebih baik dan seiring dengan perkembangan ekonomi 
semasa negeri ini merangkumi khidmat penempatan pekerjaan, program menjana 
pendapatan dan program berbentuk kesedaran tentang OKU. 
 
Untuk makluman Yang Berhormat, sehingga Oktober 2024, seramai 5,066 OKU 
Pendengaran dan seramai 510 OKU pertuturan telah berdaftar dengan Jabatan 
Kebajikan Masyarakat di Negeri Johor. Pelbagai inisiatif khusus bagi golongan OKU 
telah dilaksanakan dengan menyediakan perkhidmatan dan kemudahan jagaan, 
perlindungan, pemulihan, latihan serta peluang pekerjaan kepada Orang Kurang 
Upaya di samping menggalakkan penyertaan aktif komuniti setempat melalui 
pengintegrasian dan pembangunan OKU. Berikut merupakan program dan inisiatif 
yang telah disediakan oleh Jabatan kepada golongan ini:  
 

1. Program Job Coach 
 
Program Job Coach yang merupakan inisiatif kerajaan dalam memberi sokongan 
pekerjaan kepada OKU serta menggalakkan pekerjaan yang berkekalan kepada OKU 
di pasaran pekerjaan terbuka sekurang-kurangnya untuk tempoh enam bulan. 
Job Coach adalah individu yang dilatih secara profesional dalam memberi sokongan 
kepada OKU dan menjadi penghubung antara OKU bersama majikan dengan 
menyediakan sokongan untuk kedua-dua belah pihak. Dalam program ini juga 
terdapat beberapa proses intervensi dan saringan awal kepada OKU bagi 
mengenalpasti kebolehan dan kesesuaian pekerjaan mengikut kebolehupayaan OKU 
berkenaan (job-matching).  
 
Program Job Coach ini juga terbuka kepada semua golongan OKU yang 
berkeupayaan untuk memasuki pasaran pekerjaan. Matlamat perkhidmatan Job 
Coach adalah seperti berikut:- 
 

i. Pendekatan untuk mempromosikan pekerjaan kepada OKU; 

ii. Sebagai pengantara/penghubung OKU dengan syarikat /organisasi sepanjang 
proses kerja; 

iii. Membantu membuat penyesuaian diri dengan persekitaran dan bidang kerja 
mengambilkira tahap keupayaan;  

iv. Mewujudkan hubungan saling memahami OKU antara majikan dan rakan sekerja; 
dan 

v. Usaha meningkatkan kualiti perkhidmatan dan kekal dalam pekerjaan. 
 

2. Program Outreach OKU 
 
Program Outreach OKU yang dianjurkan oleh  Jabatan Kebajikan Masyarakat  pada 
juga banyak menjalinkan kerjasama dan kolaborasi bersama agensi luar seperti 
PERKESO, Jabatan Kesihatan Negeri dan majikan seperti Aeon, Mydin, McDonalds 
dan lain-lain untuk memberikan advokasi kepada komuniti mengenai kepentingan 
OKU dalam masyarakat dan juga menyebarluaskan maklumat mengenai peluang 
pekerjaan khususnya kepada golongan OKU dalam usaha berdaya saing dan 
berdikari setanding golongan berupaya yang lain.  
 
Di bawah YPKDT, sebanyak 119 majikan telah mendaftar sebagai syarikat yang 
menawarkan pekerjaan kepada OKU dan seramai 190 OKU telah berjaya ditempatkan 
pekerjaan dalam pelbagai sektor dari tahun 2010 hingga 2024. Melalui jumlah 
tersebut, sebanyak 114 OKU atau 60% jumlah keseluruhan adalah OKU Masalah 
Pendengaran (Pekak) sekaligus menjadi OKU yang dibantu teramai dan mendapat 
permintaan tertinggi oleh majikan. 
 

3. Bengkel Disability Equality Training (DET) 
 
Bagi memastikan pekerja OKU diberi sokongan dan galakkan dari pihak majikan, 
jabatan juga telah menganjurkan Bengkel Disability Equality Training (DET) kepada 
majikan, agensi kerajaan dan swasta dengan tujuan untuk meningkatkan kesedaran 
dan pemahaman berkaitan ketidakupayaan dan halangan yang dihadapi oleh OKU 
terutamanya apabila bekerja dengan mereka. Bengkel ini adalah untuk memahami 
ketidakupayaan ke arah inklusif seperti berikut:- 
 
i. Memahami dan mampu membezakan terma ketidakupayaan dengan 

kekurangan/ kecacatan 
ii. Memahami OKU daripada sudut dalaman (psikologi) dan luaran (psikososial) 

termasuk budaya hidup 
iii. Memahami punca dan situasi yang menjadi penyebab timbulnya isu 

ketidakupayaan seperti halangan fizikal, pengasingan sosial , halangan 
penyertaan , diskriminasi dan persepsi 

iv. Dapat mengadakan perancangan dan tindakan untuk membolehkan OKU turut 
serta dalam masyarakat. 

4. Program latihan kemahiran untuk persediaan pekerjaan di Bengkel Daya 
 
Selain dari program-program yang dinyatakan di atas, sebagai maklumat tambahan, 
Jabatan Kebajikan Masyarakat juga melaksanakan program menerusi Bengkel 
Terlindung yang dinamakan Bengkel Daya yang menyediakan peluang pekerjaan 
kepada OKU yang tidak mampu bersaing di pasaran luar. Bengkel Daya juga 
ditubuhkan untuk melatih OKU supaya berdikari dan meningkatkan kemahiran mereka 
dalam bidang-bidang tertentu agar mereka mendapat peluang bekerja di pasaran 
terbuka.  
 
Bengkel Daya diuruskan mengikut Kaedah-Kaedah Worksyop Terlindung 1979. 
Bengkel Daya menyediakan peluang pekerjaan di Unit Kerja (Bengkel Perusahaan) 
kepada pekerja OKU seperti jahitan, sulaman, roti dan pastri, dobi, peruncitan dan 
bistro (restoran). Bengkel daya yang dikelolakan oleh JKM kini hanya  terdapat di 
Klang, Selangor dan Sungai Petani,Kedah.  
 
Bagi negeri Johor, terdapat sebuah bengkel yang mempunyai konsep yang sama 
seperti Bengkel Daya dilaksanakan oleh Majlis Pusat Kebajikan SeMalaysia (MPKSM) 
iaitu Bengkel Sampul Surat di Batu Pahat yang menempatkan OKU yang boleh 
bekerja dan berdikari khusus dalam pembuatan sampul surat pelbagai jenis. 
 
Selain itu, bagi membantu OKU yang tidak dapat terlibat dengan pasaran kerja 
terbuka, YPKDT juga melaksanakan program-program menjana pendapatan 
berbentuk kursus kemahiran menghasilkan produk/perkhidmatan atau kursus 
berkaitan perniagaan yang mampu menambah nilai dan mengangkat produk hasil 
OKU di peringkat yang lebih tinggi. Dari tahun 2017 sehingga 2024, seramai 596 OKU 
telah terlibat dan majoriti daripada mereka mampu menghasilkan pendapatan antara 
RM100 hingga RM7000 bergantung kepada tahap kemampuan dan kekangan 
ketidakupayaan yang dihadapi. 
 
Sebagai tambahan, YPKDT juga telah mengadakan beberapa program inisiatif bagi 
menyampaikan kesedaran berkaitan OKU. Antaranya ialah Kursus Bahasa Isyarat 
Malaysia yang merangkumi tiga tahap iaitu asas, tahap 2 dan intensif dengan jumlah 
penyertaan seramai 557 orang sama ada di kalangan orang bukan OKU atau OKU 
kategori lain yang ingin mempelajarinya.  
 
YPKDT juga dengan matlamat untuk lebih ramai di kalangan masyarakat yang 
mengenali keperluan khusus OKU dan dapat menyantuni OKU dengan kaedah yang 
patut dan sewajarnya, turut mengadakan Employer Job Coaching Asisstance Skills 
Training (EJAST) dan Kempen Kesedaran Keluarga Orang Kurang Upaya & Disability 
Equality Training (DET) yang secara khususnya juga melibatkan majikan, orang awam 
dan kakitangan kerajaan agar dapat memberi perkhidmatan mesra OKU dan 

mempunyai usaha yang baik untuk menggalakkan penyertaan mereka di dalam aktiviti 
seharian masyarakat. 
 
Bagi tahun 2025, dengan matlamat agar OKU terus diberi peluang dan sokongan 
sewajarnya dalam meningkatkan ekonomi diri dan keluarga, YPKDT merencana agar 
melaksanakan Program Mobiliti Kasih OKU iaitu sebuah inisitaif bantuan agar OKU 
mendapatkan lesen motor kelas B2 secara percuma agar mereka mampu berdikari 
dan tidak memerlukan bantuan untuk bergerak ke tempat kerja dan menyokong 
mereka untuk melibatkan diri dengan pekerjaan industri GIG yang menjadi antara 
pilihan pekerjaan masa kini. 

YB PUAN NG KOR SIM (JEMENTAH)  
SOALAN  27 (A2)  
 
Diminta bilangan pesakit autism yang dilapor dari tahun 2022 hingga tahun 2024? 
  
JAWAPAN YB TUAN LING TIAN SOON 
 
Mengikut data yang diperoleh dari Unit Child & Adolescent Psychiatry, Hospital Permai 
Johor Bahru, diagnosis kes baru bagi Autims Spectrum bagi tahun 2023 adalah 
sebanyak 214 kes.  
 
Walau bagaimanapun, data ini tidak menggambarkan bilangan sebenar kes Autism 
spectrum dalam populasi kerana ada pesakit Autism yang tidak dirawat di Hospital 
Permai. Data yang lebih tepat adalah menggunakan data pesakit autisme yang 
berdaftar dengan pihak Jabatan Kebajikan Masyarakat. 

YB TUAN HAJI BAHARUDIN BIN MOHAMED TAIB (PERMAS)  
SOALAN  28 (A127)  
 
Bilakah jabatan ke dua Permas akan dibina?  
 
JAWAPAN YB TUAN IR. TS.  MOHAMAD FAZLI BIN MOHAMAD SALLEH 
 
 
Jambatan Permas sedia ada berada di Laluan FT35 yang menghubungkan Masai ke 
Bakar Batu, Johor Bahru.  Laluan ini merupakan Jalan Persekutuan di bawah 
senggaraan Jabatan Kerja Raya. Pada ketika ini, Kerajaan Negeri melalui Jabatan 
Kerja Raya tidak mempunyai perancangan untuk membina Jambatan Kedua Permas. 
Namun begitu, penilaian akan sentiasa dibuat dari masa ke semasa bagi melihat 
keperluan membina jambatan kedua ini di samping melihat laluan pilihan-pilihan lain 
yang sedia ada. 

YB PUAN HAJAH ALWIYAH BINTI TALIB (ENDAU)  
SOALAN  29 (A107)  
 
Terdapat banyak pokok mati atau berbahaya di tepi-tepi jalan. Ia mendatangkan 
bahaya terutamanya musim monsun. Adakah kerajaan bersedia untuk ubah sistem 
daripada pokok tumbang baru potong kepada sistem pencegahan iaitu potong atau 
selenggara sebelum tumbang?  
 
JAWAPAN YB DATO’ HAJI MOHD. JAFNI BIN MD. SHUKOR 
 
Pokok-pokok di tepi jalan utama dan jalan protokol adalah di bawah seliaan Jabatan 
Kerja Raya (JKR).  Namun begitu, Jabatan Landskap di peringkat Pihak Berkuasa 
Tempatan (PBT) akan mempergiatkan pemantauan secara berkala bagi mengenal 
pasti pokok-pokok mati dan berisiko untuk tindakan tebang dan cantas.   
 
Antara inisiatif yang dilaksanakan oleh Pihak Berkuasa Tempatan (PBT) adalah 
melalui penubuhan kumpulan taskforce. Sebagai contoh, Majlis Daerah Simpang 
Renggam (MDSR) mempunyai taskforce bagi persediaan berlakunya apa-apa 
kejadian atau risiko pokok tumbang terutamanya pada musim monsun. Selain itu, 
Jabatan Landskap Majlis Bandaraya Johor Bahru (MBJB) juga membuat pelantikan 
kontraktor penyelenggaraan bagi 15 zon secara kontrak serta menyediakan latihan 
bagi memastikan kriteria pokok bahaya diuruskan dengan kadar segera. Satu 
prosedur khusus bencana juga telah dikenal pasti oleh Majlis Perbandaran Pontian 
(MPPn) bagi kerja-kerja yang dilaksanakan. 
 
Di peringkat Majlis Daerah Mersing  (MDM) mengambil langkah mengenal pasti 
pokok-pokok yang berisiko di kawasan pinggir jalan, kawasan perumahan, kawasan 
rekreasi dan kawasan tepi pantai. Pihak Majlis Daerah Mersing juga bekerjasama 
dengan agensi-agensi yang berkaitan untuk mengenal pasti pokok-pokok yang 
berisiko di kawasan rizab agensi masing-masing, 1 surat teguran peringatan juga telah 
dikeluarkan oleh pihak MDM pada 14 Mei 2024 kepada agensi-agensi yang berkaitan. 
 
Bagi kerja-kerja penyelenggaraan pokok-pokok di kawasan penyelenggaraan MDM, 
pihak konsesi iaitu Safwa ada membuat penyelenggaraan dimana pokok yang berada 
dalam ID Marris, manakala pokok-pokok dalam kawasan taman rekreasi 
diselenggarakan oleh pihak MDM.  

Secara keseluruhan, peruntukan bagi penyelenggaraan pokok di kawasan MDM 
adalah sebagaimana berikut: 
 
 
 

TAHUN JUMLAH PERUNTUKAN 

2022 tiada peruntukan (dibuat secara in house bagi kawasan PBT) 

2023 RM 193,410.00 

2024 tiada peruntukan (dibuat secara in house bagi kawasan PBT) 

YB PUAN SARASWATI A/P NALLATHAMBY (KEMELAH)  
SOALAN  30 (A212)  
 
Apakah perancangan Yayasan Warisan Johor dalam menaikkan semula kebudayaan 
setiap daerah di negeri Johor khususnya bagi Tahun Melawat Johor 2026?  
 
 
YB PUAN RASHIDAH BINTI ISMAIL (PASIR RAJA)  
SOALAN  31 (A82)  
 
Apakah program-program yang telah dijalankan atau bakal dijalankan bagi 
penglibatan Bangsa Johor di Yayasan Warisan Johor untuk tahun 2024 yang bakal 
memberi impak bagi Tahun Melawat Johor 2026?  
 
 
JAWAPAN YB TUAN RAVEN KUMAR A/L KRISHNASAMY 
 
Berikut adalah program-program yang telah dijalankan dan bakal dijalankan bagi 
penglibatan Bangsa Johor di Yayasan Warisan Johor serta melalui Majlis Kebudayaan 
Negeri Johor dan Majlis Kebudayaan Daerah untuk tahun 2024:- 
 
 
a) Festival Tari Rakyat Johor 
 

Penganjuran Festival Tari Rakyat Johor merupakan antara impak paling besar serta 
antara program tahunan yang sangat dinantikan oleh penggiat seni budaya seluruh 
negeri Johor tidak mengira kaum dengan penglibatan keseluruhan adalah sebanyak 
256 kumpulan membawa seramai 3,840 orang peserta ke pentas pertandingan 
diperingkat daerah pada tahun 2024 ini. Antara kategori yang dipertandingkan adalah 
sebagaimana berikut: 
 

i. Zapin Kategori Pra Sekolah 
ii. Zapin Kategori Sekolah Rendah 
iii. Zapin Kategori Sekolah Menengah 
iv. Zapin Kategori Pelbagai Etnik (penglibatan masyarakat bukan 

melayu) 
v. Zapin Kategori Badan Kerajaan (penglibatan kakitangan 

kerajaan) 
vi. Zapin Terbuka A (penglibatan kumpulan negeri Johor iringan 

muzik secara live) 
vii. Zapin Terbuka B (penglibatan kumpulan luar dari negeri Johor) 
viii. Kategori Rampaian Tradisional (penglibatan kumpulan luar dan 

dalam negeri Johor) 



 
SUKJ.(DN).BIL:600-3/4/1 JLD. 18                        DEWAN NEGERI JOHOR 

 
SOALAN-SOALAN LISAN YANG TIDAK HABIS DIJAWAB 

DI PERSIDANGAN DEWAN NEGERI JOHOR 
PADA HARI ISNIN, 25 NOVEMBER 2024 

 
 

34 
UNIT DEWAN,  
PEJABAT JURUTULIS DEWAN NEGERI JOHOR 
25 NOV 2024 (ina) 

 
 
 

ix. Kategori Tarian Kaum Cina 
x. Kategori Tarian Kaum India 
xi. Kategori Tiktok Challenge (penglibatan tempatan dan 

antarabangsa) 
xii. Kategori Video Pendek Zapin (penglibatan tempatan dan 

antarabangsa) 
xiii. Daerah Terbaik Keseluruhan 

 
Sehingga ke peringkat akhir negeri sebanyak 37 kumpulan mewakili 10 daerah 
dengan penglibatan hampir seramai 555 orang yang berjaya. Program ini mendapat 
sambutan luar biasa dengan wakil Kategori Pelbagai Etnik untuk Zapin daripada 10 
daerah di negeri Johor. Ia melibatkan pelajar pelbagai kaum iaitu cina , india dan orang 
asli dengan seramai 150 orang yang hadir dan bertanding untuk kategori tersebut. 
Manakala, tarian tradisional kaum india (4 kumpulan) dan cina (11 kumpulan) turut 
dipertandingkan dan ia mamaparkan kepelbagaian, kemeriahan dan keunikan 
daripada persembahan masing-masing. Melalui penganjuran program ini, ia akan 
diteruskan dan dimeriahkan dengan sambutan sempena Tahun Melawat Johor 2026 
bukan hanya diperingkat negeri Johor malahan diperingkat daerah. 
 
b) Sajian Warisan Johor 

 
Sajian Warisan Johor turut mempromosikan sajian daripada pelbagai kaum iaitu 
Melayu, Cina dan India. Melalui pendekatan mesra pengunjung, pelbagai hidangan 
warisan setiap kaum utama di Johor berjaya diketengahkan, sekali gus mengangkat 
identiti Bangsa Johor. Antara hidangan tersebut ialah masakan ayam kamheong dan 
dumpling (Cina); masakan ayam tandoori dan idli (India) serta bubur sum-sum dan 
telur pindang (Melayu). Penganjuran program ini pada setiap tahun akan dipugar 
melalui kajian serta rekod inventori bagi setiap hidangan makanan tradisional pelbagai 
kaum yang telah dikenalpasti. 
 
c) Sastera Lisan Negeri Johor (SALINJ) 

 
SALINJ adalah program dwi tahunan yang mengangkat dan menghebahkan 
berkenaan Sastera Lisan yang terdapat di negeri Johor iaitu seperti cerita rakyat 
negeri Johor seperti cerita asal-usul, cerita jenaka, cerita lagenda, puisi-puisi 
tradisional dan peribahasa. Melalui beberapa mekanisme iaitu merangkumi antaranya 
Pertandingan Lipur Lara Johor 2024 dan Pertandingan Menulis Cerita Rakyat Negeri 
Johor yang turut terbuka kepada seluruh masyarakat umum. Penganjuran kali kedua 
SALINJ ini memberi keistimewaan tersendiri apabila membuka peluang dan memupuk 
minat kanak-kanak serta pelajar melalui Pertandingan Lipur Lara Cerita Rakyat Negeri 
Johor. 

Kesan yang lebih besar melalui penganjuran SALINJ ialah apabila Kerajaan Negeri 
Johor melalui Yayasan Warisan Johor: 
 

i. Berjaya memupuk minat dan mencungkil semula khazanah bangsa serta 
negeri Johor.  

ii. Menyemarak dan memperkenalkan Sastera Lisan sebagai antara warisan tidak 
ketara dan kearifan tempatan negeri Johor ke seluruh negara.  

iii. Sastera Lisan ini akan menjadi pemangkin kepada lebih ramai pelancong sama 
ada dari dalam atau luar untuk mencari dan mengenali peristiwa-peristiwa serta 
watak-watak dalam cerita rakyat tersebut dengan terus melawat ke daerah atau 
tapak yang menjadi latar cerita itu (seperti Gunung Ledang dan lain-lain). 

 
d) Karnival Budaya Johor 

 
Penganjuran Karnival Budaya Johor buat pertama kali dilaksanakan pada tahun 2024 
dan ia akan diteruskan pada tahun berikutnya bertujuan mengetengahkan 
kepelbagaian dan warna-warni budaya, adat resam, makanan tradisional, permainan 
tradisional, tarian tradisional dan muzik tradisional kaum melayu, cina dan india. 
Selain itu, melalui program ini juga akan menggalakkan penglibatan usahawan dalam 
pelbagai bidang untuk mempromosikan kearifan tempatan budaya masing-masing. 
Secara tidak langsung ia juga dapat meningkatkan ekonomi mereka melalui 
pelaksanaan pelbagai program seperti persembahan kebudayaan, demonstrasi 
makanan tradisional, bengkel dan demonstrasi kraftangan dan lain-lain aktiviti serta 
produk yang menarik. 
 
Strategi menaikkan semula kebudayaan di setiap daerah di negeri Johor khususnya 
bagi Tahun Melawat Johor 2026 ialah melalui kaedah sebagaimana berikut: 
 
a) Karnival Budaya Johor 

 
Karnival Budaya Johor akan diteruskan pada tahun 2025 dan 2026 meliputi tiga 
kaum utama di negeri Johor iaitu kepada kaum melayu, cina dan india. 
Perlaksanaan program ini akan mengetengahkan serta memperkenalkan 
keunikan budaya dalam adat resam, makanan tradisional, permainan tradisional, 
tarian tradisional, muzik tradisional dan lain-lain kearifan tempatan setiap daerah. 
Melalui platform ini akan direncanakan pelbagai program yang menarik 
sebagaimana dinyatakan diatas bagi tujuan mempromosi 10 daerah. Oleh itu, 
masyarakat tempatan mahupun pelancong mempunyai pelbagai pilihan destinasi 
tarikan pelancongan ke negeri Johor sempena Tahun Melawat Johor 2026. 
 

b)  Persembahan Hujung Minggu  

Selain itu, bagi menaikkan kebudayaan diseluruh daerah negeri Johor bagi Tahun 
Melawat Johor 2026. Kerajaan Negeri Johor melalui Majlis Kebudayaan Negeri 
Johor dan Majlis Kebudayaan Daerah memperkenalkan program Persembahan 
Hujung Minggu yang akan memaparkan persembahan kebudayaan dan kesenian 
pelbagai kaum diseluruh daerah negeri Johor. Selain itu, bantuan teknikal sistem 
audio turut diberikan kepada 10 daerah bagi membantu kumpulan penggiat seni 
dan budaya untuk persembahan hujung minggu ini. Maka, masyarakat tempatan 
dari dalam dan luar negeri Johor serta pelancong dari luar negara akan dapat 
menyaksikan pelbagai persembahan kebudayaan pelbagai kaum apabila 
berkunjung ke setiap daerah negeri Johor ini. 
 

c) Program Townhall Kebudayaan dan Kesenian di daerah 
 
Kerajaan Negeri Johor melalui Majlis Kebudayaan Negeri Johor, Yayasan 
Warisan Johor dan Jabatan Kebudayaan dan Kesenian Negara Negeri Johor akan 
mengadakan sesi pertemuan bersama semua penggiat seni di setiap daerah. Ini 
adalah antara usaha dibuat untuk mengenalpasti serta menyelesaikan pelbagai 
perkara, melalui platform ini agar kaedah dapat dikenalpasti untuk memberikan 
penambahbaikan bagi tujuan menaikkan kebudayaan disetiap daerah. Oleh itu, 
hasrat penggiat seni dapat diberikan perhatian yang sewajarnya dalam 
memelihara warisan, seni dan budaya negeri Johor. Kerajaan Negeri Johor akan 
memberikan sokongan melalui pelbagai inisiatif untuk membantu menggerakkan 
kebudayaan disetiap daerah dengan kerjasama strategi daripada pelbagai agensi 
kerajaan, badan bukan kerajaan serta swasta yang sama-sama dapat 
memberikan sokongan dalam pelbagai sumber terutama sekali kewangan untuk 
menyemarakkan seni dan budaya negeri Johor. 
 

d) Melestari Tarian di Peringkat Daerah 
 
Penyambungan Perlantikan Pembantu Jurulatih Tari Daerah untuk sesi 2025 dan 
2026. 

 
1) Yayasan Warisan Johor (YWJ) melalui Bahagian Pengurusan Acara, Unit 

Penyelidikan dan Pembangunan (R&D) berperanan untuk memberi khidmat 
nasihat bagi proses bimbingan pembelajaran dan juga kejurulatihan seni 
budaya agar dapat melahirkan kesinambunganya di setiap lapisan umur. Bagi 
tahun 2024 dan diteruskan pada tahun akan datang, pihak YWJ menerusi unit 
R&D giat mengadakan program pembelajaran dan pengajaran seni tari Zapin. 
 

2) Oleh itu, seramai 18 orang Pembantu Jurulatih Daerah pada tahun 2024 
dilantik akan diteruskan sebagai perantara budaya dalam masyarakat. 
Mereka memainkan peranan dalam membangunkan pelestarian budaya 
didaerah menerusi pelaksanaan program dan penawaran khidmat 

pembelajaran dan pengajaran seni tari tradisional di daerah masing-masing. 
Selain itu, mereka memainkan peranan yang penting dalam membina jaringan 
kolaborasi antara pengiat seni, agensi kerajaan, pihak sekolah dan pihak yang 
berkepentingan agar dapat memastikan khidmat bimbingan dalam keadaan 
sedia dan secara tidak langsung membuka peluang dan pendedahan 
masyarakat untuk mempelajari seni tari tradisional negeri Johor tanpa 
sempadan.  

 
Mempergiatkan Bengkel Dan Kelas Bimbingan  
 

1) Kelas bimbingan tarian zapin akan dilaksanakan secara berkala di setiap 
daerah yang dikendalikan oleh Pembantu Jurulatih Daerah dan dipantau oleh 
Jurulatih Tari Yayasan Warisan Johor. Kekerapan pelaksanaan 3 sesi sebulan 
selama 8 bulan yang memberi peluang peserta adalah terdiri daripada 
masyarakat yang pelbagai umur, bangsa dan latar belakang. Skop 
pembelajaran kelas bimbingan meliputi pendedahan struktur zapin dan 
kepelbagaian ragam bagi 15 jenis zapin di negeri Johor. Kelas bimbingan ini 
akan berfungsi sebagai langkah pendedahan dan persediaan bakal peserta 
untuk menyertai Pertandingan Zapin Johor Peringkat Daerah yang bakal 
diadakan oleh Yayasan Warisan Johor dengan kerjasama yang erat bersama 
Majlis Kebudayaan Negeri Johor. Anggaran penglibatan peserta  keseluruhan 
menyertai kelas bimbingan seni tari zapin pada tahun 2025 ialah seramai 
9,600 orang. 
 

2) Selain itu, kelas bimbingan tarian tradisional dan muzik tradisional turut 
diadakan di Yayasan Warisan Johor bagi mengasah dan mencungkil bakat 
semua lapisan masyarakat terutama generasi orang muda. Pada tahun 2024, 
Yayasan telah berjaya mendidik 150 orang pelajar yang berminat melalui 
modul pembelajaran asas tari tradisional dan asas muzik tradisional. Jumlah 
ini dijangka akan meningkat pada tahun 2025 dan 2026 dan diharapkan agar 
kaedah ini dapat diperluas kepada seluruh daerah negeri Johor melalui Majlis 
Kebudayaan Negeri Johor dan Majlis Kebudayaan Daerah. 

 
e) Kerjasama Strategik bersama SMK Sri Muar 

 
Penganjuran kelas fizikal bersemuka berkonsepkan perkongsian teoritikal dan 
praktikal menerusi Program Lestari Zapin (LesZ). Program ini dirancang bagi 
memberikan pendedahan menyeluruh kepada para pelajar di peringkat sekolah 
menengah agar generasi muda memperoleh pengetahuan dan pemahaman 
mengenai persembahan zapin secara lengkap dan mendalam bukan hanya aspek 
gerak tari, tetapi turut melibatkan busana dan tatarias.  

Modul program disusun berdasarkan kesesuaian objektif dan matlamat 
pelaksanaan program yang mampu memberi nilai tambah dari aspek perkongsian 
ilmu berkaitan falsafah gerak tari, kepelbagian jenis ragam, etika pemakaian 
busana dan tatarias yang memberi impak kepada kepentingan warisan tidak 
ketara dalam aspek seni persembahan dan budaya. Pendekatan ini merupakan 
satu langkah pengidentifikasian, perlindungan, pemuliharaan, persembahan dan 
penyampaian pengetahuan kepada generasi mendatang direncanakan agar selari 
dengan objektif Konvesyen Warisan Dunia (UNESCO) yang berhasrat agar 
kesignifikasian warisan budaya dan semulajadi yang mengandungi nilai 
keunggulan sejagat disebar-luaskan agar ia dapat bertahan demi kelestarian 
generasi mendatang. 
 

i. Artikel 6(1): Tanggungjawab negara yang terlibat untuk memastikan 
pengidentifikasian, pencalonan, perlindungan, pemuliharaan, dan penghantaran 
kepada generasi mendatang berkaitan nilai warisan kebudayaan dan semulajadi 
yang terdapat di dalam wilayah mereka serta memberikan bantuan dalam 
melaksanakan tanggungjawab ini. 
 

ii. Artikel 27:  Keperluan penggunaan program berasaskan pendidikan dan sebaran 
maklumat untuk memupuk dan mengukuhkan rasa hormat dan penghargaan 
masyarakat terhadap warisan kebudayaan dan semulajadi 
 

f) Kolaborasi khas bersama pusat komersil di setiap daerah 
 
Kolaborasi khas bersama pusat komersil di setiap daerah sebagai penyedia ruang 
dan lokasi bagi slot pembelajaran zapin. Ini dilihat sebagai satu langkah yang 
efektif untuk meningkatkan akses kepada orang ramai dan secara tidak langsung 
menarik minat perhatian lebih besar. Ia juga sebagai satu langkah promosi dan 
mengaitkan seni budaya tempatan dengan aktiviti komersial. Dengan pendekatan 
komersil seperti ini, secara tidak langsung dapat mempromosikan nilai signifikan 
tarian zapin sebagai  warisan budaya negeri Johor pada masa lampau dan harus 
dikekalkan sehingga masa akan datang. 
 

g) Penganjuran Pertandingan Zapin Johor Peringkat Daerah 
 
Pertandingan Zapin Johor Peringkat Daerah dirancang akan dilaksanakan di 10 
buah daerah negeri Johor. Sebanyak 5 kategori akan dipertandingan di peringkat 
daerah untuk mencari juara kategori dibawa ke Festival Tari Rakyat Johor. 
Bersandarkan dapatan tahun 2024, unjuran keseluruhan penyertaan kumpulan 
pada tahun 2025 ialah sebanyak 50 kumpulan bagi setiap daerah. 

Bagi memupuk perpaduan dan memperkasa masyarakat setempat, kategori yang 
dipertandingkan akan meliputi lapisan umur, bangsa dan latar belakang yang 
berbeza. 
 
Kategori Pertandingan Zapin Johor Peringkat Daerah: 
 
i. Zapin Kategori Pra Sekolah 
ii. Zapin Kategori Sekolah Rendah 
iii. Zapin Kategori Sekolah Menengah 
iv. Zapin Kategori Pelbagai Etnik (penglibatan masyarakat bukan melayu) 
v. Zapin Kategori Badan Kerajaan (penglibatan kakitangan kerajaan) 
 

h) Penganjuran Festival Tari Rakyat Johor  
 
Meneruskan kehangatan Pertandingan Zapin Johor Peringkat Daerah, YWJ akan 
menganjurkan Festival Tari Rakyat Johor yang akan mengumpulkan juara di 
setiap daerah dan finalis kategori tambahan yang disaring di atas talian. Kategori 
yang dipertandingkan ialah: 
 
1. Zapin Kategori Pra Sekolah 
2. Zapin Kategori Sekolah Rendah 
3. Zapin Kategori Sekolah Menengah 
4. Zapin Kategori Pelbagai Etnik (penglibatan masyarakat bukan melayu) 
5. Zapin Kategori Badan Kerajaan (penglibatan kakitangan kerajaan) 
6. Zapin Terbuka A (penglibatan kumpulan negeri Johor iringan muzik secara 

live) 
7. Zapin Terbuka B (penglibatan kumpulan luar dari negeri Johor) 
8. Kategori Rampaian Tradisional (penglibatan kumpulan luar dan dalam negeri 

Johor) 
9. Kategori Tarian Kaum Cina 
10. Kategori Tarian Kaum India 
11. Kategori Tiktok Challenge (penglibatan tempatan dan antarabangsa) 
12. Kategori Video Pendek Zapin (penglibatan tempatan dan antarabangsa) 
13. Daerah Terbaik Keseluruhan 
 
Seperti kebiasaan, kunjungan penyokong bagi setiap daerah akan turut hadir 
memeriahkan keadaan di lokasi Festival Tari Rakyat Johor untuk menyokong 
kemenangan daerah masing masing sebagai Kategori Daerah Terbaik 
Keseluruhan. Unjuran limpahan penyertaan kumpulan secara keseluruhan pada 
tahun 2025 ialah sebanyak 600 kumpulan yang meliputi penggiat tempatan dan 
juga antarabangsa. Hal ini disebabkan oleh terdapat kategori yang dibuka secara 
komersil dan meluas menerusi platform atas talian.  

i) Penganjuran Bengkel dan Pertandingan Kompang 
Melalui Majlis Kebudayaan Negeri Johor dan Majlis Kebudayaan Daerah, 
penganjuran bengkel dan pertandingan kompang akan dilaksanakan disetiap 
daerah. Ia akan melibatkan hampir lebih kurang 200 hingga 300 orang, secara 
tidak langsung akan memeriahkan acara sekaligus bagi tujuan pelancongan 
sempena Tahun Melawat Johor 2026. Pelbagai kategori akan dilaksanakan 
sebagaimana berikut: 
 
i. Kategori Sekolah Rendah dan Menengah 
ii. Kategori Dewasa Lelaki 
iii. Kategori Dewasa Wanita 
iv. Kategori Terbuka 

Pelbagai keunikan cara permainan kompang akan dapat disaksikan oleh 
masyarakat tempatan, pengunjung dan seterusnya pelancong yang akan 
berkunjung ke setiap daerah di negeri Johor. 
 
Terima kasih 
 
 

 


